COFNODION CYFARFOD FFURFIOL A CCB CYD-BWYLLGOR
CORFFORAETHOL CANOLBARTH CYMRU A GYNHALIWYD DROS ZOOM AR
DDYDD LLUN , 4YP®P GORFFENNAF 2022

YN BRESENNOL
Cyngor Sir Powys

Y Cynghorydd Sir James Gibson-Watt, Arweinydd / Is-gadeirydd CBC Canolbarth
Cymru

Dr Caroline Turner, Prif Weithredwr

Nigel Brinn, Cyfarwyddwr Gweithredol

Clive Pinney, Pennaeth Gwasanaethau Cyfreithiol a Democrataidd

Debby Jones, Arweinydd Proffesiynol - Cyfreithiol

Nicola Williams, Rheolwr Cyflenwi’r Rhaglen Strategol (CBC)

Julie Williams, Swyddog Cymorth y Rhaglen (yn cymryd nodiadau) (CBC)
Cyngor Sir Ceredigion

Y Cynghorydd Sir Bryan Davies, Arweinydd / Cadeirydd CBC Canolbarth Cymru
Eifion Evans, Prif Weithredwr

Barry Rees, Cyfarwyddwr Corfforaethol

Elin Prysor, Swyddog Monitro a Swyddog Arweiniol Corfforaethol: Cyfreithiol a
Llywodraethu

Stephen Johnson, Swyddog Adran 151 a Swyddog Arweiniol Corfforaethol: Cyllid a
Chaffael

Justin Davies, Rheolwr Corfforaethol: Cyllid Craidd
lona Davies/Rhydian Jones, Cyfieithwyr

Awdurdod Parc Cenedlaethol Bannau Brycheiniog

Y Cynghorydd Sir Gareth Ratcliffe, Is-gadeirydd APCBB

Gareth Jones, Cyfarwyddwr Cynllunio a Lle

[1. [CROESO |

Ar gyfer dwy eitem gyntaf yr agenda, y Cynghorydd Bryan Davies oedd yn cadeirio’r
CBC,; llongyfarchodd y Cynghorydd Sir James Gibson-Watt ar gael ei benodi fel
Arweinydd newydd Cyngor Sir Powys; ac estynnwyd croeso i bawb i gyfarfod Ffurfiol
a CCB CBC Canolbarth Cymru.



| 2. | YMDDIHEURIADAU

Ni dderbyniwyd unrhyw ymddiheuriadau am absenoldeb.

[3. [ PENODI CADEIRYDD AC IS-GADEIRYDD |

At ddiben 2022/23 mae gofyn i'r CBC benodi Cadeirydd ac Is-gadeirydd ar gyfer y

Pwyllgor. Enwebwyd y Cynghorydd Sir Bryan Davies fel Cadeirydd y CBC ar gyfer
2022/23 gan y Cynghorydd Sir James Gibson-Watt. Eiliwyd hyn gan y Cynghorydd
Sir Gareth Ratcliffe

PENDERFYNWYD penodi’r Cynghorydd Sir Bryan Davies yn
Gadeirydd y pwyllgor am y flwyddyn sydd i ddod.

Enwebwyd y Cynghorydd Sir James Gibson-Watt fel Is-gadeirydd y CBC ar gyfer
2022-23 gan y Cynghorydd Sir Bryan Davies. Eiliwyd hyn gan y Cynghorydd Sir
Gareth Ratcliffe

PENDERFYNWYD penodi’r Cynghorydd Sir James Gibson-Watt yn
Is-gadeirydd y pwyllgor am y flwyddyn sydd i ddod.

Cynigiwyd a chytunwyd y byddai Cadeiryddion Cyd-bwyllgor Corfforaethol
Canolbarth Cymru’n aryneilio’n flynyddol rhwng Arweinyddion Cyngor Sir Powys a
Chyngor Sir Ceredigion.

| 4. | DATGAN BUDDIANNAU PERSONOL

Ni dderbyniwyd unrhyw ddatganiadau o fuddiannau personol mewn perthynas a
materion i'w hystyried ar yr agenda.

5. | COFNODION Y CYFARFOD BLAENOROL A GYNHALIWYD AR 25AIN
IONAWR 2022

Cynigiodd y Cadeirydd fod cofnodion y cyfarfod blaenorol a gynhaliwyd ar
25ain lonawr 2022 yn cael eu llofnodi fel cofnod cywir, ond gan nad oedd yn
bresennol yn y cyfarfod hwnnw, cytunodd y Cynghorydd Sir Gareth Ratcliffe, a
oedd yn bresennol yn y cyfarfod dan sylw, eu bod yn gofnod cywir.
(Tudalennau 3 - 14)



6. | MABWYSIADU CYFANSODDIAD AR GYFER CYD-BWYLLGOR
CORFFORAETHOL CANOLBARTH CYMRU

Cyflwynodd y Swyddog Monitro’r adroddiad ar Gyfansoddiad CBC Canolbarth

Cymru.

(Tudalennau 15 - 128)

Cytunwyd ar yr argymhellion canlynol o’r Adroddiad:

1.

2.

Mabwysiadu’'r Cyfansoddiad ar gyfer Cyd-bwyllgor Corfforaethol Canolbarth
Cymru, fel y’'i amlinellir yn Atodiad 1 yr adroddiad.

Dirprwyo pwer i'r Swyddog Monitro i wneud méan newidiadau golygyddol (os
oes angen) i'r Cyfansoddiad er mwyn ei gyhoeddi ar wefan y CBC.

Trefnu cyfieithu'r Cyfansoddiad a gymeradwyir o dan argymhelliad 1 i'r
Gymraeg, a chyhoeddir cyfieithiad ar wefan y CBC cyn gynted ag sy’n
ymarferol rhesymol.

Dylid oedi creu Is-bwyllgor Llesiant Economaidd - Datblygiad Economaidd
Rhanbarthol (Bargen Twf Canolbarth Cymru) tan un o gyfarfodydd eraill y
CBC i alluogi Trysorlys EM i lunio Gorchymyn i ganiatau derbyn y Pedwar
Cydbwyllgor Corfforaethol Cymreig i gynllun ad-dalu TAW Adran 33 ac er
mwyn cadarnhau materion mewn perthynas & Threth Gorfforaeth.

Yn ogystal, nodwyd y sylwadau canlynol:

e Yny cyfarfod cychwynnol ar 25ain lonawr, sefydlwyd y CBC, a
chymeradwywyd Rheolau Sefydlog y CBC, fyddai’'n cael eu disodli gany
cyfansoddiad ffurfiol maes o law.

Diben yr adroddiad hwn yw ystyried a chymeradwyo’r cyfansoddiad. Seilir y
drafft at dempled cyfansoddiad newydd CLILC.
Fel y nodir yn yr adroddiad, bydd y cyfansoddiad yn destun monitro parhaus,
a chaiff ei adolygu gan Swyddogion i sicrhau ei fod yn parhau i fod yn addas
i'w bwrpas. Mae 13 adran i’r cyfansoddiad drafft, sy’n cynnwys is-bwyllgorau,
Swyddogion, Cynllun Dirprwyo, Mynediad at Wybodaeth, Cod Ymddygiad,
Cyllideb a chaffael ariannol, materion cytundebol a chyfreithiol, ac ati.
Nododd y Swyddog Monitro os caiff y cyfansoddiad ei gymeradwyo heddiw,
bydd yn arwain at sefydlu is-bwyllgorau newydd ychwanegol, a amlinellir yn
adran 5y cyfansoddiad. Mae’r CBC eisoes wedi sefydlu tri is-bwyllgor fel a
ganlyn:

o Is-bwyligor Llesiant Economaidd

o Is-bwyllgor Cynllunio Trafnidiaeth Ranbarthol

o Is-bwyllgor Cynllunio Datblygiad Strategol
Os caiff ei gymeradwyo, bydd y cyfansoddiad hefyd yn golygu rhai is-
bwyllgorau newydd, sef:

e Is-bwyllgor LIlywodraethu ac Archwilio

e Cyd-bwyllgor Trosolwg a Chraffu

e Is-bwyllgor Safonau



Gofynnodd y Cynghorydd Sir Bryan Davies a fyddai’n bosibl diwygio’r cyfansoddiad,
a chadarnhaodd y Swyddog Monitro y gellir adolygu’r cyfansoddiad ar unrhyw adeg,
ac y gellir ei ddiwygio gyda chytundeb y Swyddog Monitro, a’'i gymeradwyo wedyn
mewn cyfarfod o’'r CBC.

Gofynnodd y Cynghorydd Sir Gareth Ratcliffe am eglurhad mewn perthynas ag
aelod lleyg ar ran APCBB ac a oes unrhyw gyfyngiadau o ran Aelodau APCBB
oherwydd mae ganddynt Aelodau Llywodraeth Leol, yn ogystal ag Aelodau
Awdurdodau Lleol.

Cadarnhaodd y Swyddog Monitro, o safbwynt aelodaeth yr Is-bwyllgor Llywodraethu
ac Archwilio, y dylai aelod APCBB fod yn un o gynrychiolwyr Llywodraeth Cymru, yn
hytrach na Chynghorydd Sir. Gofynnodd y Cynghorydd Sir Gareth Ratcliffe a fyddai
modd cofnodi taw dim ond dau aelod gweithgar o LC sydd gan APCBB.

Diolchodd y Dr. Caroline Turner i'r Cynghorydd Sir Gareth Ratcliffe am dynnu sylw’r
CBC at y ffaith hon.

Cynigiodd y Cynghorydd Sir James Gibson-Watt y dylid mabwysiadu’r cyfansoddiad,
gan ystyried yr argymhellion uchod. Eiliwyd hyn gan y Cynghorydd Sir Gareth
Ratcliffe.

PENDERFYNWYD mabwysiadu’r Cyfansoddiad, ynghyd &’r argymhellion
uchod.

7. | PENODI AELODAU CYFETHOLEDIG | IS-BWYLLGORAU CBC
CANOLBARTH CYMRU

Cyflwynodd y Swyddog Monitro adroddiad ar Benodi Aelodau Cyfetholedig i Is-
bwyllgorau CBC Canolbarth Cymru
(Tudalennau 129 - 134)

ADRODDIAD AC ARGYMHELLION

e Penodi fel Aelodau Cyfetholedig i Gyd-bwyllgor Corfforaethol
Canolbarth Cymru yr unigolion neu ddeiliaid y swyddi a bennir yn'y
Tabl yn Adran 4 yr adroddiad.

e Awdurdodi’r Swyddog Monitro i dderbyn a phenodi enwebiadau gan
Gynghorau Cyfansoddol ac Awdurdod Parc Cenedlaethol Bannau
Brycheiniog (lle bo’n briodol) ar gyfer aelodaeth o’r Pwyllgor
Llywodraethu ac Archwilio, y Pwyllgor Trosolwg a Chraffu, a’r Pwyligor
Safonau, fel Aelodau Cyfetholedig o Gyd-bwyllgor Corfforaethol
Canolbarth Cymru mor bell a bod y penodiadau hynny’n cael eu
hadrodd i'r CBC yn ei gyfarfod nesaf.

e Awdurdodi’r Swyddog Monitro i dderbyn (a phenodi fel Aelodau
Cyfetholedig) newidiadau i aelodaeth o Is-bwyllgorau y mae’r Swyddog
Monitro’n derbyn hysbysiad ysgrifenedig amdanynt mor bell a bod y
penodiadau hynny’n cael eu hadodd i'r CBC yn ei gyfarfod nesaf.



Cynigiodd y Cynghorydd Sir James Gibson-Watt y dylid mabwysiadu’r Adroddiad.
Eiliwyd hyn gan y Cynghorydd Sir Gareth Ratcliffe.

PENDERFYNWYD mabwysiadu cynnwys yr adroddiad, a chymeradwyo’r
argymhellion.

| 8. | ADRODDIAD AR GYLLIDEB Y CBC 2021-22

Cyflwynwyd Adroddiad ar Gyllideb 2021-22 y CBC gan Justin Davies, Rheolwr
Corfforaethol: Cyllid Craidd.
(Tudalennau 135 - 138)

ARGYMHELLION

Nodi'r sefyllfa alldro ar gyfer 2021/22 ac y byddai templed Archwilio Cymru’n i
gadarnhau’r sefyllfa’n cael ei gwblhau maes o law.

PENDERFYNWYD
Cytunodd y Cadeirydd fod yr Adroddiad ar y Gyllideb yn gofnod cywir.

9. | UNRHYW FATER ARALL |

TAW - Cadarnhaodd y Swyddog Monitro y cytunwyd gyda Thrysorlys EM y byddai
CBC yn cael eu cynnwys yn Adran 33. Bydd angen Gorchymyn i gyflawni hyn, ac
mae Trysorlys EM wedi nodi y disgwylir cyflawni hyn yn yr Hydref, er does dim
dyddiad pendant ar gael eto.

Bydd y Swyddog Monitro yn hysbysu aelodau am gynnydd ar y mater hwn.
Diolchodd y Cadeirydd i bawb am ddod i’r cyfarfod a chaewyd y cyfarfod.



